
Abstract: imitative methods of critical 

thinking (they are also game business games, 

game design and non-game - analysis of 

specific situations, solving situational 

problems) - pedagogical methods and special 

forms of training. Educational and scientific 

testing activities in such classes mimic the 

future professional and practical activities of 

students. 

Аннотация: Танқидий фикрлашнинг 

имитацион методлари (улар ўз навбатида 

ўйинли  ишбилармонлик ўйинлари, 

ўйинли лойиҳалаштириш ва ўйинсиз - 

муайян вазиятларни таҳлил қилиш, 

вазиятли масалаларни ечиш) - 

педагогик усуллар ва машғулот 

ўтказишнинг махсус шакллари. Бундай 

машғулотларда ўқув - тарбиявий ва илмий 

текшириш фаолияти талабаларнинг 

бўлажак касбий амалий фаолиятларига 

тақлид қилиш. 

МЕТОДИКА ОБУЧЕНИЯ ПРИ ОБУЧЕНИИ АНГЛИЙСКОМУ ЯЗЫКУ И 

РЕАЛИЗАЦИИ ЗНАНИЙ КРИТИЧЕСКОГО МЫШЛЕНИЯ УЧАЩИХСЯ 

Фергана, Узбекистан 

О СТАТЬ Е  

Ключевые слова: анализ, активные 

методы обучения, критическое 

мышление, игровое проектирование, 

решение конкретных ситуаций, 

конкретного педагогического вопроса, 

проблем. 

Аннотация: подражательные методы 

критического мышления (они же игровые 

деловые игры, игровое проектирование и 

неигровые - анализ конкретных ситуаций, 

решение ситуационных задач) - 

педагогические методы и специальные 

формы обучения. Учебно-воспитательная 

и научно-проверочная деятельность на 

таких занятиях имитирует будущую 

профессионально-практическую 

деятельность учащихся. 

КИРИШ 

Бугунги кунда педагогика соҳасида янги илмий йўналиш - педагогик инновация ва 

таълим жараёнини янгилаш ғояларининг пайдо бўлиши натижасида педагог-тарбиячининг 

педагогик фаолиятида ҳам янги йўналиш педагогнинг инновацион фаолияти тушунчаси 

пайдо бўлди. Бу мактаб таълимида педагог-ўқитувчилардан катта изланишларни ва 

маҳоратларини мунтазам ривожлантириб боришларини талаб этади. Ўзбекистон 

Республикасининг Президенти Ш.М.Мирзиёев мана шуларни инобатга олиб, - “Шунинг 

учун ҳам ёшларни миллий ва умумбашарий қадриятлар руҳида, замонавий билим ва касб-

ҳунарлар, хорижий тилларни пухта эгаллаган, Ватанимиз ва халқимизга садоқатли 

инсонлар этиб вояга етказишда аввало сизларга таянамиз[1, 356]” -деб педагог-

ўқитувчиларга катта ишонч билдирадилар.  

Умуман олганда педагогика шиддат билан ривожланмоқда таълимга инновация, 

инновацион фаолият, инновацион педагогика, таълимда инновацион жараёнларни 

бошқариш, чет тилларини ўрганиш, чет тилида дарс ўтиш каби тушунчалар пайдо 

бўлди. Мамлакатимизда чет тилларини ўргатиш ва мактабгача таълим муаассаларидан 

бошлаб барча таълим муассасаларида ўқитилишини ташкиллаш янги босқичга 

кўтарилмоқда. 2012 йил 10 декабрда қабул қилинган “Чет тилларини ўрганиш тизимини 

янада такомиллаштириш тўғрисида”ги Ўзбекистон Республикаси Президентининг қарори 

ҳамда 2013-2014 ўқув йилидан бошлаб умумтаълим мактабларининг биринчи синфларида 

хорижий тилларни узликсиз ўргатишнинг жорий этилиши буни исботидир. Ҳозирги кунда 

чет тилини, хусусан инглиз тилини ўрганишнинг сабаби, фан, маданият ва иқтисодиёт 

ривожланган давлатлар қаторига кириш учун жаҳон илм-фани ва тараққиёти ютуқларини 

эгаллашнинг бош омили сифатида манашу инновацион жараёнга эътибор берилмоқда.  

Таълим муассасаларда чет тилларини, хусусан инглиз тилини ўқитилиши 

инновацион таълим назариясининг яратилиши билан боғлиқ. Бу таълим тизимини 

технологиялаштириш, педагогик технологияларни таълим тизимига киритиш орқали 

таълим тизимини ислоҳ қилиш, таълим самарадорлигини ошириш, шахс 

ижтимоийлашувини таъминлаш, бу борада муайян муваффақиятларга эришиш учун 

таълим жараёнида болага хорижий таълим ютуқларини сингдирган ҳолда муносабатда 

бўлишни  шакллантиришга сабаб бўлади.  

Маълумки, фаол ўқитишнинг кўп турли -туман кўринишдаги методлари 

мавжуд. Улар турли белгилари бўйича таснифланади. Талабаларни фаоллаштириш 

даражаси ва уларнинг билим эгаллаш ва тадқиқот (лойиҳа - конструкторлик ва 

ҳоказо) фаолиятларида фарқланади. 

Танқидий фикрлашнинг имитацион методлари (улар ўз навбатида ўйинли  

ишбилармонлик ўйинлари, ўйинли лойиҳалаштириш ва ўйинсиз - муайян 

вазиятларни таҳлил қилиш, вазиятли масалаларни ечиш) - педагогик усуллар ва 

машғулот ўтказишнинг махсус шакллари. Бундай машғулотларда ўқув - тарбиявий ва 

илмий текшириш фаолияти талабаларнинг бўлажак касбий амалий фаолиятларига 

тақлид қилиш асосида кўрилади[2, 34]. 

Олий таълим тизимида инглиз тили ўкитишни ривожлантиришда танқидий 

фикрлашнинг энг самарали фаол ўқитиш методлари ўйинли лойиҳалаштириш, 

муайян вазиятларни тахлил қилиш, муайян педагогик масалалари ва муаммоларини 

ечиш, хақиқий курс ва диплом лойиҳалари бажариш каби жараёнларда мухим ахамият 

касб этади. 

АСОСИЙ ҚИСМ 

Инглиз тили ўкитишда танқидий фикрлашни ривожлантиришда ўйинли 

лойиҳалаш  асосан объектни яратилиш ва такомиллаштириш жараёни имитация 

қилинади ёки қайта тикланади (масалан, сўзларни талаффуз этишда, интонацияси 

механизми, ижтимоий - иқтисодий муносабатларда ишлатилиши ва х.к.).  

Талабаларнинг инглиз тили ўқитишда танқидий фикрлаш билимларини амалга 

оширишда ўрганилаётган предметини бевосита жамоатчилик лойиҳалаш характерига 

эга бўлади. У функционал-ролли ва объектни яратилиш ва такомиллаштиришнинг 

тикланадиган механизмлари нуқтаи - назаридан амалга оширилади. Бундай холат, 

одатда муайян объектни ўрганишда курс ёки диплом ишларини бажаришда 

иштирок этаётган талабаларнинг мақсад ва қизиқишларига асосланган турли -туман 

бўлиши мумкин, лекин улар қандай бўлмасин унинг асосида учта асосий элемент 

ётади: 1) лойиҳани ишлаб чиқиш алгоритми; 2) эксперт баҳолаш механизми ёки 

лойиҳани ўйин тарзида «ҳаракатда синаш»; 3) бўлажак инглиз тили ўқитувчисини - 

ўйинли лойиҳалаш қатнашчиларини функционал-ролли қизиқишларини аниқлаш 

механизми.  

Бу элементларнинг хар бири бўлажак инглиз тили ўқитувчисини танқидий 

фикрлашга тайёрлашда муҳим рол ўйнайди. Дастлабки икки элементда иштирок этиш 

улар  инглиз тилида  инновацион жараёнларни ташкил қилишни ўрганишларига 

шароит яратади. 

Инглиз тили ўкитишда танқидий фикрлашнинг технологиялари бевосита 

ишлаб чиқаришда (ёки илмий муассасада) амалга оширилганда айниқса 

самаралидир. Қизиқишларни мувофиқлаштиришга ёки хусусий мақсадларни 

умумийга келтиришга йўналтирилган охирги элемент, ўйинли лойиҳалашни 

ҳақиқий жараёнларни моделлаштиришга айлантиради ва бўлажак ингилиз тили 

мутахассислар учун катта ахамиятга эга, чунки лойиҳани «факультетлараро» синовдан 

ўтказишга ўргатиш хусусиятига хам эга бўлади 

Инглиз тили ўкитишни ривожлантиришда танқидий  фикрлашнинг муайян 

вазиятли масалалари (илмий муаммоларни)ни ҳал қилиш - бу метод бўлажак  инглиз 

тили ўқитувчисида муаммони муайян шароитда аниқ белгилаш ва ҳал қилиш 

маҳоратини шаклланишига ёрдам беради.   Вазиятли ишлаб чиқариш масалалари инглиз 

тили  - машғулотларидан тубдан фарқ қилади. Агар ўқув масалаларида ҳар доим аниқ 

белгиланган шарт (нима берилган) ва талаб (нимани аниқлаш зарур) мавжуд бўлса, 

вазиятли ишлаб чиқариш масаласида (илмий муаммода), одатда униси ҳам, буниси 

ҳам йўқ. Бўлажак ниглиз тили ўқитувчисига масалани танқидий  ечиш давомида, 

ҳақиқий вазиятларда бўлганидек, энг аввало холатни ўрганиш, муаммо борми ва у 

нимадан иборатлигини аниқлаш зарур. Яъни асосланган қарорга келиш учун унинг ўзи 

нима маълум ва нимани аниқлаш кераклигини белгилайди. Шунинг учун бундай 

масалаларни ҳал қилишда педагогик  технологиядан фойдаланиш, ўқув масалаларини 

ечиш ва инглиз тили ўқитишни ривожлантиришда танқидий фикрлашнинг   

масалаларини ўзига хос муҳим томонларини аниқладик[3]. 

Шундай қилиб, талабаларнинг билиш фаолияти бу ҳолда ҳам тадқиқий 

(лойиҳалаш-конструкторлик) характерга эга бўлади. Аммо ушбу нарса шундагина 

амалга ошадики, агар инглиз тили  ўқитувчининг фаолият технологияси қуйидагича 

амалга оширилади. 

  Биринчидан: - бўлажак инглиз тили ўқитувчиси томонидан баён қилиниши 

мумкин бўлган вазиятли масала материалларини талабалар томонидан мустақил таҳлил 

қилишни (компьютерда ёки ўқитишнинг бошка техник воситалари ёрдамида) 

уюштиришга;  

Иккинчидан:  - Бўлажак инглиз тили ўқитувчиларини касбий фаолият 

объектларида ташкил қилинган илмий – педагогик  мактабларидаги мутахассислар 

орасида функцияларни дастурий - ролли тақсимланиши асосидаги ишбилармонлик 

ва эвристик ўйинлар. Масалан бу фаолиятлар;  

-  «масалаларни ниқловчилар» - кейинчалик ишлашлари мўлжалланган, танқидий 

фикрлашда уларни фаол қидириш ва аниқлаш билан банд бўлган талабалар; 

- «фаоллаштирувчилар» - ижодий  жамоани ўзига хос катализаторлар  жамиятини  

бажарувчилар. Уларнинг вазифаси ижодий  жамоани барча аъзоларининг фаоллашиши 

керакли даражада ушлаб туришни таъминлашдан иборат; 

• «Ғоялар генераторлари»-ғайриоддий фикр  билдирувчи ва илмий муаммони 

ечилишига олиб келувчи йўлни таклиф қилувчи талабалар; 

• «резонаторлар» -ғояларни туғилишига ва уларни ижодий жамоанинг бошқа 

аъзолари томонидан қабул қилинишига ёрдамлашувчи талабалар; 

• «назоратчилар» - муаммони  ечишнинг  оптимал  вариантини қайта ишлаш ва 

танлаш билан банд бўлган талабалар. 

ХУЛОСА 

Хулоса қилиб ҳозирги кунда таълим тизимида чет тилларини, хусусан инглиз тилини 

ўргатишнинг инновацион усулларини қўллаш орқали ўқитиш муҳим аҳамият касб 

этмоқда. Педагог-ўқитувчиларни ташаббуслари ва янгиликлари асосида айнан барча 

таълим тизимида мазмун ривожланиш кузатилади. Шунингдек, таълим тизими ривожига 

ижобий таъсир кўрсатади. Бир сўз билан айтганда, инновация маълум бир фаолият 

майдонидаги муаммони ечиш учун янгича ёндашув демакдир. 

Талабаларни илмий-ижодий фаолиятни бажариш ва илмий -педагогик 

мактабда ечадиган танқидий масалаларга тайёрлиги билан боғлиқ равишда маълум 

ролларни бажарувчи «сунъий интеллект»нинг турли вариантлари ишлаб туриши 

мумкин.  

Демак, бўлажак инглиз тили ўқитувчисини танқидий фикрлашда фаол ўқитиш 

методларидан фойдаланиш самарали натижалар бериши маълум бўлди. 

